
ԿԱՆՈՆԱՎՈՐ ԱՌԵՎՏՐԱՅԻՆ ՕԴԱՅԻՆ ՓՈԽԱԴՐՈՒՄՆԵՐԻ ԻՐԱԿԱՆԱՑՄԱՆ ՀԱՎԱՍՏԱԳՐԻ ՏՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ

Հիմք ընդունելով <<Ավիացիայի մասին>> Հայաստանի Հանրապետության օրենքի 44-րդ հոդվածի առաջին մասը` Հայաստանի Հանրապետության կառավարությունը  որոշում է. 
1. Հաստատել կանոնավոր առևտրային օդային փոխադրումների իրականացման հավաստագրի տրման կարգը` համաձայն հավելվածի :

2. Մինչև սույն որոշման ուժի մեջ մտնելը տրված ավիափոխադրողի մասնագրերը գործում են դրանցում նշված ժամկետներով:

3. Մինչև սույն որոշման ուժի մեջ մտնելը տրված ավիափոխադրողի մասնագրերի գործողության ժամկետների երկարացման կամ դրանցում փոփոխություններ կատարելու մասին հայտերի նկատմամբ կիրառվում են սույն որոշման պահանջները:

5. Սույն որոշումն ուժի մեջ է մտնում պաշտոնական հրապարակման պահից:

Հայաստանի Հանրապետության


          վարչապետ                                                                  Հ. Աբրահամյան
                                                                                                                                                        Հավելված                                                                                                         
                                                                                                                                 ՀՀ կառավարության 2015 թվականի
                                                                                                                                            ……-ի N ….-Ն որոշման
ԿԱՐԳ
ԿԱՆՈՆԱՎՈՐ ԱՌԵՎՏՐԱՅԻՆ ՕԴԱՅԻՆ ՓՈԽԱԴՐՈՒՄՆԵՐԻ ԻՐԱԿԱՆԱՑՄԱՆ ՀԱՎԱՍՏԱԳՐԻ ՏՐՄԱՆ 

 
I. ԸՆԴՀԱՆՈՒՐ ԴՐՈՒՅԹՆԵՐ
 
1. Կանոնավոր առևտրային օդային փոխադրումների իրականացման հավաստագրի (այսուհետ` Հավաստագիր) տրման կարգով (այսուհետ՝ Կարգ) կարգավորվում են Հավաստագիր ստանալու համար հայտի և Հավաստագրին ներկայացվող պահանջների, Հավաստագրի տրման կամ դրա տրամադրումը մերժելու, Հավաստագրի գործողության կասեցման, դադարեցման, ինչպես նաև Հավաստագրի վերահաստատման հետ կապված հարաբերություններ: 

2. Հավաստագիր կրողը կարող է իրականացնել կանոնավոր առևտրային օդային փոխադրումներ Հայաստանի Հանրապետության տարածք, տարածքի ներսում և տարածքից դուրս:

3. Հավաստագիր կրողը չի կարող որևէ կերպ Հավաստագրի իր վկայականը փոխանցել/տալ մեկ այլ անձի: Հավաստագրիրը պետք է պահպանվի կազմակերպությունում, իսկ դրա պատճենը` օդանավում: 

4. Հավաստագիրը տրվում է Հայաստանի Հանրապետության էկոնոմիկայի նախարարության (այսուհետ` Լիազորված մարմին) կողմից:

5. Հավաստագրի նկատմամբ ներկայացվող պահանջների պահպանման նկատմամբ մշտական վերահսկողություն է իրականացնում Լիազորված մարմինը` նպատակ ունենալով գնահատել առևտրային փոխադրումների պատշաճ իրականացումը և համապատասխանությունը Հայաստանի Հանրապետության միջազգային պայմանագրերին և Հայաստանի Հանրապետության օրենսդրության պահանջներին:

II. ՀԱՎԱՍՏԱԳԻՐ ՍՏԱՆԱԼՈՒ ՀԱՄԱՐ ՏՐՎՈՂ ՀԱՅՏԸ ԵՎ ՆԵՐԿԱՅԱՑՎՈՂ ՊԱՀԱՆՋՆԵՐԸ 
6. Հավաստագիր ստանալու հայտ ներկայացնում է Հայաստանի Հանրապետությունում օրենքով սահմանված կարգով գրանցված իրավաբանական անձը (այսուհետ՝ Հայտատու), որը.

1) հանդիսանում է <<Ավիացիայի մասին>> Հայաստանի Հանրապետության օրենքի 7-րդ հոդվածի 3-րդ մասով սահմանված տեխնիկական կարգավորման լիազորված մարմնի կողմից տրված օդանավ շահագործողի վկայական կրող,  

2) բավարարում է Հայասատանի Հանրապետության օրենսդրությամբ սահմանված ապահովագրության պահանջները,

3) ունի իրեն սեփականության իրավունքով պատկանող կամ վարձակալությամբ վերցրած մեկ կամ ավելի օդանավ, կամ կնքել է մտադրությունների հուշագիր մեկ կամ ավելի օդանավ ձեռք բերելու կամ վարձակալությամբ վերցնելու վերաբերյալ,

4) հիմնական գործունեությունը հանդիսանում է օդային հաղորդակցությունների իրականացումը, որը կարող է զուգակցվել օդանավի ցանկացած այլ առևտրային շահագործման կամ օդանավի վերանորոգման և տեխնիկական սպասարկման հետ,

5) կազմակերպչական կառուցվածքը հնարավորություն է տալիս իրագործելու սույն Կարգով սահմանված պահանջները,

6) համապատասխանում է սույն Կարգով սահմանված ֆինանսական պահանջներին:

7. Հավաստագիր առաջին անգամ ստանալու, Հավաստագրի մեջ փոփոխություններ կատարելու համար Հայտատուն շահագործումը սկսելու օրվանից առնվազն 15 աշխատանքային օր առաջ Լիազորված մարմին է ներկայացնում հայտ (Ձև 1) և հայտին կից հետևյալ փաստաթղթերը (այսուհետ` Հայտ).

1) օդանավի, ուղևորների, ուղեբեռի, բեռի, փոստի և երրորդ անձանց նկատմամբ ապահովագրության/վերաապահովագրության վկայականների պատճենները,

2) ուղևորների, ուղեբեռի, բեռի և փոստի օդային փոխադրումների իրականացման կանոնները,

3) ֆինանսական փաստաթուղթ այն մասին, որ
ա. շահագործման մեկնարկի օրվանից 24 ամսվա ընթացքում Հայտատուն կարող է կատարել իր կողմից իրական կանխատեսումներով գնահատված ընթացիկ ու ապագա պարտավորությունները,

     բ. շահագործման մեկնարկի օրվանից 3 ամսվա ընթացքում Հայտատուն կարող է բավարարել իր բիզնես ծրագրի համաձայն և իրատեսական կանխատեսումներով սպասվելիք գործառնական և ամրագրված ծախսերը` առանց հաշվի առնելու Հայտատուի գործունեությունից առաջացած ցանկացած եկամուտ,

  4) բիզնես ծրագիր առնվազն առաջիկա երեք տարվա գործունեության համար, որը պետք է պարունակի. 

ա. Հայտատուի` ցանկացած այլ առևտրային գործունեության հետ փոխկապակցվածության, ինչպես նաև այդ գործունեության մեջ վերջինիս ուղղակի կամ անուղղակի մասնակցության վերաբերյալ տեղեկատվությունը.

բ. կազմակերպության վերջին հաշվետու ժամանակաշրջանի ֆինանսական հաշվետվությունը և, հնարավորության դեպքում, նախորդ ֆինանսական տարվա աուդիտորական եզրակացությամբ ֆինանսական հաշվետվությունը.

գ. հաջորդ երեք տարվա համար պլանավորված հաշվեկշիռը՝ ներառյալ շահույթների և վնասների հաշիվները.

      դ. վառելիքի, սակագների և դրույքների, աշխատավարձերի, վերանորոգման, արժեզրկման, փոխարժեքի տատանման, օդանավակայանային վճարների, աերոնավիգացիոն վճարների, վերգետնյա սպասարկման սակագների, ապահով ագրության և այլնի համար պլանավորված ծախսերի և եկամուտների նախահաշիվը, փոխադրում/եկամուտ կանխատեսումները.

      ե. Հայտը ներկայացնելու պահից մինչև օդային փոխադրումների մեկնարկն ընկած ժամանակահատվածում առաջացած անհրաժեշտ ծախսերի մասին տվյալներ, ինչպես նաև այդ ծախսերի մարմանն ուղղված միջոցների վերաբերյալ տեղեկատվություն.

      զ. առկա և նախատեսվող ֆինանսավորման աղբյուրների մասին տեղեկություններ.

 է. իրավաբանական անձի մասնակիցների մասին տեղեկություններ՝ ներառյալ քաղաքացիությունը և մասնակցության տեսակը, և իրավաբանական անձի կանոնադրությունը.

ը. գործունեության իրականացման առաջին երեք տարվա համար պլանավորված դրամական հոսքերի մասին հաշվետվությունը և իրացվելիության պլանը.

թ. օդանավի ձեռքբերման (ներառյալ՝ լիզինգի) ֆինանսավորման մասին տեղեկատվություն, լիզինգի պարագայում` պայմանագրի պայմանները և ժամկետները: 

  8. Բիզնես ծրագիրը տնտեսական գնահատումների համար պետք է պարունակի հետևյալ տեղեկատվությունը.

   1) Հայաստանի Հանրապետության տնտեսության խթանումը՝ ներառյալ զբոսաշրջությունը.
   2) թռիչքի մեկնման վայրում և նպատակակետում այլ տրանսպորտային հաղորդակցությունների առկայությունը.

   3) կայուն, հուսալի և շարունակական օդային հաղորդակցությունների իրականացման երաշխիքների առկայությունը.

   4) օդային հաղորդակցությունների հետ կապված սպառողների պահանջների բավարարմանն ուղղված միջոցառումների վերաբերյալ տեղեկատվություն.

   5) սպառողներին առաջարկվող ծառայությունների համար գին-շահ հարաբերակցությունը.

   6)
ազդեցությունը մրցակցության վրա, այդ թվում՝ հաշվի առնելով նոր շահագործողների մուտքը շուկա` օդային փոխադրումներ իրականացնողների միջև մրցակցությունը խթանելու նպատակով.

    7)
ազդեցությունը երթուղիների ցանցի զարգացման և օդային հաղորդակցության աշխարհագրության ընդլայնման վրա (նոր երթուղիների բացում, նոր (այլընտրանքային) օդանավակայանների օգտագործում ու համակցելիության բարելավում և այլն)՝ նոր երթուղիների, չվերթների հաճախականությունների ավելացման ու (կամ) չվերթների և համակցումների ժամերի բարելավման միջոցով.

    8) օդային հաղորդակցությունների մասին միջկառավարական համաձայնագրերի դրույթները և այլ պետությունների հետ բանակցությունների արդյունքում ստորագրված փոխըմբռնման հուշագրերը կամ արձանագրությունները ու (կամ) չվերթների և համակցումների ժամերի բարելավման միջոցով.

9. Հայտը ընդունված է համարվում Հայտին կից անհրաժեշտ բոլոր փաստաթղթերը Լիազորված մարմնի կողմից մուտքագրվելու օրը:

10. Եթե ներկայացված փաստաթղթերի ուսումնասիրության ընթացքում պարզվում է, որ դրանք թերի են, ապա Լիազորված մարմինն այդ մասին գրավոր տեղեկացնում է Հայտատուին՝ Հայտը մուտքագրվելու օրվանից երեք (3) աշխատանքային օրվա ընթացքում` առաջարկելով հինգ (5) աշխատանքային օրվա ընթացքում լրացնել թերի փաստաթղթերը: Թերությունները չվերացնելու դեպքում Հայտի ընդունումը մերժվում է:

11. Եթե ներկայացված փաստաղթերն ամբողջական են, ապա Հավաստագրի տրման կամ Հավաստագրի տրման մերժման (դրա մեջ փոփոխություններ կատարելու) վերաբերյալ հրամանը արձակում է Լիազորված մարմնի ղեկավարը` հաշվի առնելով կանոնավոր առեվտրային օդային փոխադրումների հավաստագրման համար հայտերի քննարկման հարցերով Խորհրդի եզրակացությունը` (այսուհետ`Խորհուրդ) Հայտը Լիազորված մարմնի կողմից մուտքագրվելու օրվանից առնվազն քսան (20) աշխատանքային օրվա ընթացքում:

12. Հավաստագիր կրողը պարտավոր է Հայաստանի Հանրապետության օրենքով սահմանված կարգով Լիազորված մարմնին.

1)  ներկայացնել տարեկան հաշվետվություն, 

2) ներկայացնել արտաքին աուդիտի եզրակացություն ֆինանսական վիճակի մասին, 

3)  ներկայացնել տեղեկատվություն ըստ Լիազորված մարմնի պահանջի,

4) ծանուցել առևտրային օդային փոխադրումների իրականացման հավաստագիր տալու ժամանակ հիմք ծառայած պայմանների վրա հնարավոր ազդեցություն ունեցող ցանկացած փոփոխության մասին: 

13. Հավաստագիր ստացած անձն իրավունք ունի իրականացնելու միայն դրանով նախատեսված գործունեություն:

14. Հավաստագրի տրման գործընթացի ժամանակ Հայտատուի օդանավերի, գրասենյակների և այլ ավիացիոն ենթակառույցների Հայաստանի Հանրապետությունից դուրս գտնվելու դեպքում Հայտատուն օդանավերը, գրասենյակային համապատասխան փաստաթղթերը ներկայացնում է Հայաստանի Հանրապետություն` ուսումնասիրությունը ապահովելու նպատակով, կամ իր ցանկությամբ դրանց նկատմամբ իրականացվող ուսումնասիրությունների գործընթացը ապահովում է դրանց գտնվելու վայրերում` իր միջոցների հաշվին:

III. ՀԱՎԱՍՏԱԳՐԻ ՏՐՄԱՆ ԿԱՄ ՄԵՐԺՄԱՆ ԳՈՐԾԸՆԹԱՑԸ
15.  Հավաստագիրը տրվում է անժամկետ, որում նշված են նաև կիրառվող հատուկ պայմաններն ու սահմանափակումները: 
16. Հավաստագրի տրամադրումը մերժելու դեպքում Հայտատուին ներկայացվում են մերժման պատճառները:

17. Հավաստագրի կորստի կամ վնասման դեպքում Լիազորված մարմնի կողմից Հավաստագիր կրողին տրամադրվում է դրա կրկնօրինակը` այդ մասին Լիազորված մարմնի կողմից գրավոր դիմումը մուտքագրվելուց հետո՝ 5 աշխատանքային օրվա ընթացքում: Հավաստագրի կրկնօրինակի վերին աջ մասում նշվում է Կրկնօրինակ բառը: 
18. Լիազորված մարմինը Հավաստագիր ունեցող անձի հայտի հիման վրա (ձև 2) վերջինիս նշանակում է որպես հայտում նշված ուղղություններով կանոնավոր օդային հաղորդակցություններ իրականացնող փոխադրող` հիմք ընդունելով պայմանավորվող կողմերի կառավարությունների միջև կնքված միջազգային համաձայնագրերը և ընդունված միջազգային պրակտիկան: 

IV. ՀԱՎԱՍՏԱԳԻՐ ԿՐՈՂԻ ՎԵՐԱՀՍԿՈՂՈՒԹՅՈՒՆԸ, ԳՈՐԾՈՒՆԵՈՒԹՅԱՆ ԿԱՍԵՑՈՒՄՆ ՈՒ ԴԱԴԱՐԵՑՈՒՄԸ, ՀԱՎԱՍՏԱԳՐԻ ՎԵՐԱՀԱՍՏԱՏՈՒՄԸ
 
19. Պահանջվող շահագործման չափանիշների պահպանումն ապահովելու, հանրության համար անվտանգ և հարմարավետ առևտրային փոխադրման ծառայություններ մատուցելու նպատակով Հավաստագիր կրողի նկատմամբ Լիազորված մարմինն իրականացվում է մշտական վերահսկողություն` ուսումնասիրությունների և տեսչական գործառույթների միջոցով:

20. Հավաստագրով նախատեսված գործունեությունն օրենքների և այլ իրավական ակտերի, հավաստագրում նշված հատուկ պայմանների և սահմանափակումների խախտումներով կամ շրջանակներից դուրս իրականացնելու, <<Պետական տուրքի մասին>> Հայաստանի Հանրապետության օրենքով սահմանված կարգով և ժամկետներում պետական տուրքի գանձման և պետական բյուջե փոխանցման պարտավորությունները չկատարելու դեպքում Հավաստագրի գործողությունը կարող է կասեցվել լիազորված մարմնի կողմից մինչև խախտումների վերացումը կամ մանրամասն ուսումնասիրությունների անցկացումը: 
21. Հավաստագրի գործողությունը կարող է կասեցվել Լիազորված մարմնի կողմից մինչև 6 ամիս ժամկետով: 
22. Հավաստագրի գործողությունը կարող է վերահաստատվել ՀՀ էկոնոմիկայի նախարարի հրամանով, երբ Հավաստագիր կրողը վերացրել է կասեցման համար հիմք հանդիսացած պատճառները և Լիազորված մարմին է ներկայացրել գրություն` կասեցման համար հիմք հանդիսացած պատճառների վերացման մասին:

Հավաստագիր կրողի կասեցման համար հիմք հանդիսացած պատճառների վերացման մասին գրությունը Լիազորված մարմնի կողմից մուտքագրվելու օրվանից հինգ (5) աշխատանքային օրվա ընթացքում Լիազորված մարմնի ղեկավարը արձակում է հրաման Հավաստագրի վերահաստատման մասին:

23. Հավաստագրի գործողության վերահաստատման մասին Լիազորված մարմնի ղեկավարի հրամանը մեկ (1) աշխատանքային օրվա ընթացքում տրամադրվում է փոխադրողին:

24. Եթե խախտումների վերացման համար տրված ժամկետում կամ ուսումնասիրության անցկացման արդյունքում խախտումները չեն վերացվել, ապա Լիազորված մարմնի կողմից Հավաստագրի գործողությունը կարող է դադարեցվել: Անվտանգության պահանջներից ելնելով՝ Լիազորված մարմինը մինչև խախտումների վերացումը Հավաստագրի նկատմամբ կարող է կիրառել սահմանափակումներ:

25. Հավաստագրի գործողության կասեցման կամ դադարեցման վերաբերյալ Հրամանը արձակում է Լիազորված մարմնի ղեկավարը:
26. Հավաստագրի գործողության կասեցման կամ դադարեցման մասին Լիազորված մարմնի ղեկավարի հրամանը մեկ (1) աշխատանքային օրվա ընթացքում տրամադրվում է փոխադրողին:
27. Հավաստագրի գործողության դադարեցման դեպքում Հավաստագիր կրողը լիազորված մարմին է հանձնում Հավաստագրի բնօրինակը:

28. Հավաստագրի մեջ լրացումները և/կամ փոփոխությունները կատարվում են սույն կարգով սահմանված Հավաստագրի տրման ընթացակարգին համապատասխան:

29. Հավաստագիր կրողների և Հավաստագրի տրման ընթացակարգերի վերաբերյալ տեղեկությունները Լիազորված մարմնի կողմից պարբերաբար հրապարակվում են լիազորված մարմնի www.mineconomy.am պաշտոնական ինտերնետային կայքում:
                                                                                                                                  Ձև 1

Հ Ա Յ Տ
ՀԱՎԱՍՏԱԳՐԻ ՏՐՄԱՆ
(ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ)
 
ԲԱԺԻՆ 1 – ՀԱՅՏԻ ՆԵՐԿԱՅԱՑՈՒՄ
1.Հայտը պետք է լրացվի, ստորագրվի, կնքվի և ներկայացվի Հայաստանի Հանրապետության Էկոնոմիկայի նախարարություն (այսուհետ` Էկոնոմիկայի նախարարություն) նախատեսված շահագործման օրվանից առնվազն քսան (20) աշխատանքային  օր առաջ հետևյալ հասցեով`  Հայաստանի Հանրապետություն, ք.Երևան, Մհեր Մկրտչյան 5, 0010, հեռ.` 01159-72-07, ֆաքս` 52-65-77, էլ.Փոստ` secretariat@mineconomy.am, ինտերնետային կայք` www.mineconomy.am:

2. Հայտատուի վերաբերյալ տեղեկություններ
ա) Իրավաբանական անձի անվանումը`

բ) գտնվելու վայրը`

գ) ՀՎՀՀ`

դ) Կապի բոլոր միջոցների համարները և էլեկտրոնային հասցեն`

ե) Հայտատուի ֆիրմային անվանումը (առկայության դեպքում)`

զ) Հայտատուի գործունեության իրականացման վայրը`

է) Հայտատուի փոստային հասցեն, Ինտերնետային կայքէջ (առկայության դեպքում)`

ը) Շահագործման ընթացքում օպերատիվ կապ հաստատելու նպատակով տեղեկություններ այն մասին, թե անհրաժեշտության դեպքում օդանավ շահագործողի օպերատիվ ղեկավարության հետ անհապաղ կապ հաստատելու նպատակով կապի վերաբերյալ տեղեկությունները օդանավում գտնվող որ փաստաթղթ(եր)ում և որ մաս(եր)ում են ներկայացված`

թ) Օդանավ շահագործողի վկայականի համարը`

ժ)  Քաղաքացիական ավիացիայի միջազգային կազմակերպության (ԻԿԱՕ) կողմից տրված եռանիշ կոդը`

ի) Օդային տրանսպորտի միջազգային կազմակերպության (IATA) երկնիշ կոդը (առկայության դեպքում)`

3. Հավաստագրի մեջ փոփոխություններ կատարելու դեպքում լրացվում են միայն սույն կետի թ), ժ) և ի) ենթակետերում նշված տեղեկությունները:

ԲԱԺԻՆ 2 – Ավիացիոն գործունեության նկարագրությունը
6. Սույն բաժնում պետք է արտացոլված լինի Հայտատուի կողմից նախատեսված ավիացիոն գործունեության, շահագործման համապարփակ նկարագրությունը, մասնավորապես` շահագործման ուղղությունները (Գրանցման երկրի ներսում (Ա-ից Ա), գրանցման երկրից դեպի այլ երկիր (Ա-ից Բ), գրանցման երկրից դուրս (Բ-ից Բ), փոխադրումների տեսակները (ուղևորային և/կամ բեռնային, փոստ), հատուկ փոխադրումներ (վտանգավոր բեռներ, ռազմական նշանակության արտադրանք, կենդանիներ և այլն), ավիացիոն գործունեության տեսակները և այլն, յուրաքանչյուր օդանավի համար նախատեսված շահագործման տարածաշրջանները և երթուղիները, օդանավ(եր)ի տիպերը, գրանցման նիշերը, երկրները և նախատեսված բազավորման վայրերը: Սույն բաժնում նշված «Նկարագրություն» դաշտերը լրացվում են հակիրճ և բովանդակալից:

7. Ավիացիոն գործունեություն (ավիացիոն գործունեության տեսակները, շահագործման տիպերը տեսակները)

Նկարագրություն
ա) Փոխադրման երթուղիները`
բ) Ա-ից Ա փոխադրումներ`

գ) Ա-ից Բ փոխադրումներ`

դ) Բ-ից Բ փոխադրումներ`  

ե) Փոխադրումների տեսակները`

զ) Ուղևորային`

է) Բեռնային`

ը) Փոստային`

թ) Համակցված (ուղևոր, բեռ, փոստ)`

ժ) Գործունեության տեսակները`

ի) Առևտրային`

ծ) Շահագործման տեսակները`

լ) Կանոնավոր օդային հաղորդակցություն`

8. Այլ նշումներ`

9. Շահագործման նախատեսված տարածաշրջաններ
ա) նկարագրել յուրաքանչյուր օդանավի համար շահագործման/երթուղիների տարածաշրջանների վերաբերյալ`

բ) Օդանավի տիպ`

գ) Նախատեսված շահագործման տարածաշրջան/երթուղի`

դ) Օդանավի տիպ`

ե) Նախատեսված շահագործման տարածաշրջան/երթուղի`

10. Օդանավերի և շահագործման բազավորման մասին տեղեկատվություն
Սույն կետում պետք է արտացոլված լինի համապարփակ տեղեկատվություն յուրաքանչյուր օդանավի և նրա բազավորման վերաբերյալ:

12. Շահագործման բազա
Նախատեսված շահագործման բազա
ԲԱԺԻՆ 3 – Ստորագրություն
Սույնով հավաստում եմ, որ ներկայացված տեղեկությունները հավաստի են և ՀՀ էկոնոմիկայի նախարարությունը կտեղեկացվի ներկայացված տեղեկությունների յուրաքանչյուր փոփոխության մասին ՀՀ  օրենսդրությամբ սահմանված ժամկետներում:

Խնդրում եմ`

ա) Տրամադրել Կանոնավոր առևտրային օդային փոխադրումների իրականացման հավաստագիր`

բ) Կանոնավոր առևտրային օդային փոխադրումների իրականացման հավաստագրում իրականացնել համապատասխան փոփոխություններ` համաձայն ներկայացված տեղեկատվության:

Ստորագրություն`
______________________________

Անուն,

Ազգանուն,

Պաշտոն`

Ամսաթիվ`                                                         

